






















































'ज्ञानस्वभाव' का निर्णय ही तब होता है कि जब विकल्प से भिन्न हो; क्योंकि ज्ञानस्वभाव में 

विकल्प की तो नास्ति ही है। भाई ! आत्मा के अनुभव की बात निराली है--जिसका निर्णय 

करने पर सारी दुनिया का रस उड़ जाता है; सारी दुनिया फिरे तो भी उसका निर्णय न 

फिरे--क्येोंकि उस निर्णय में ज्ञानस्वभाव का ही अवलंबन है, अन्य किसी का अवलंबन 

उसमें नहीं है। भाई! एक बार हृदय को दृढ़ रखकर ऐसे ज्ञानस्वभाव का निर्णय कर। 

'ज्ञानस्वभाव मैं हूँ ' ऐसा निर्णय करे, वहाँ राग की-पुण्य की-संयोग की उमंग न रहे, क्योंकि 

उससे भिन्न ज्ञानस्वभाव का निर्णय करना है, वह निर्णय करने के लिये अंतरस्वभाव की ओर 

ज्ञान ढलता है । बीच में विकल्प होता है परंतु ज्ञान का झुकाव विकल्प की ओर नहीं है, ज्ञान का 
झुकाव ज्ञानस्वभाव की ओर ही है, वह ज्ञान कहीं विकल्प की रचना नहीं करता, भिन्न रहता 

है। [ ज्ञानस्वभाव के अपूर्व निर्णय की बात सुनते मुमुक्षु हर्षित हो जाते हैं और कहते हैं कि 
अहो | आत्मा के अनुभव की बिल्कुल सुंदर बात है !] 

भगवान ! तेरे स्वभाव के निर्णय की बात भी अपूर्व है। ज्ञानस्वभाव का निर्णय 

करनेवाले को अन्य किसी की महिमा नहीं रहती है अथवा अन्य द्वारा अपनी महत्ता नहीं 

भासित होती है। अहो ! ऐसा ज्ञानस्वभाव प्रसिद्ध करके 'आत्मख्याति' में आचार्यदेव ने 

अद्भुत कार्य किया है ! भाई ! ज्ञानस्वटभाव का निर्णय करने जाएगा तो विकल्पों में से तेरी बुद्धि 

हट जायेगी। ऐसा निर्णय करता है, वह ज्ञानस्वभाव तरफ झुककर निर्विकल्प अनुभव करता 

है। अहो ! चैतन्य के अनंत किरणों का प्रकाश अनुभव में झलक उठता है... अनंत गुण की 

किरणें एक साथ प्रस्फुटित होती हैं ।जिस अनुभूति में भगवान प्रगट हुआ, उसकी क्या बात ? 

भाई | तेरी अनुभूति में तेरा चैतन्यभगवान न आवे और मात्र पामरतारूप ही तू अपने को देखता 

है तो तूने तेरा सच्चा आत्मा नहीं देखा है, भगवान के द्वारा कहे गये ज्ञानस्वभाव को तूने निर्णय में 
भी नहीं लिया है । अरे ! एकबार ज्ञानस्वभाव को लक्ष में लेकर उसका निर्णय तो कर । निर्णय में 

सच्चा स्वरूप जाने बिना तू अनुभव किसप्रकार करेगा ? अत: कहा कि प्रथम ही ज्ञानस्वभाव 

आत्मा का निर्णय करना | 

यह बात कोई साधारण नहीं है, यह तो अंतर के स्वभाव को अनुभव में लेकर पर्याय में 

प्रसिद्ध करने की अपूर्व बात है । मोक्षलक्ष्मी के लिये यह केवली प्रभु का कथन है । स्वभाव के 
गंभीर भाव इसमें भरे हैं ।जिसको लक्ष्य में लेने पर रागरहित अनुभूति में आत्मा का साक्षात्कार 

हो, परमेश्वर आत्मा अपनी पर्याय में प्रसिद्ध हो, ऐसा स्वभाव बताया है । इस टीका का नाम भी 

*आत्मख्याति ' है; आत्मख्याति अर्थात्‌ आत्मा की प्रसिद्धि, आत्मा की अनुभूति किसप्रकार हो, 

वह आचार्य भगवान ने इसमें बतलाया है । 

ज्ञानस्वभाव का निर्णय करने के पश्चात्‌ साक्षात्‌ अनुभव किसप्रकार हो ? यह अद्भुत 

शैली से समझाया है । निर्णय करनेवाला जीव अपने मति-श्रुतज्ञान को आत्म-सन्मुख करता 

है। विकल्प तो परसन्मुख है; वह आत्मसन्मुख नहीं हो सकता। विकल्प से पृथक्‌ होकर 

अतीन्द्रिय हुआ ज्ञान ही आत्मसन्मुख होता है, और वह ज्ञान निर्विकल्प विज्ञानघन आत्मा का 

साक्षात्‌ अनुभव करता है--ऐसी अनुभूति ही सम्यग्दर्शन और सम्यग्ज्ञान है, वही अतीन्द्रिय 

आनंद है; उसमें एक ही साथ अनंत गुणों की निर्मलता की अनुभूति है, अत: जो कुछ भी कहो, 

वह सब इस एक अनुभूति में ही समाविष्ट होता है--ऐसी अनुभूतिस्वरूप हुआ आत्मा ही 

समयसार है... वही समय का सार है । 

ज्ञान और ज्ञेय की भिन्नता 

आत्मा का ज्ञानस्वभाव है; वह ज्ञान अपने स्वभाव से ही परिणमित होता हुआ जगत के 

सर्व ज्ञेयों को जानता है। इसप्रकार ज्ञान को पर के साथ ज्ञाता-ज्ञेयपना है; परंतु दोनों का 

परिणमन भिन्न है। ज्ञान, ज्ञारूप रहता है और ज्ञेय, ज्ेयरूप से रहते हैं। ज्ञान कहीं ज्ञेयों को 

जानते हुए उनके साथ एकमेक नहीं हो जाता; परंतु अज्ञानी ऐसा मानता है कि मानों मैं ज्ञेयरूप 

हो गया हूँ, उसे अनेकांत की खबर नहीं है | परज्ञेय के कारण ज्ञान होता है, ऐसा जो मानता है, 

उसे भी अनेकांत की खबर नहीं है, उसने ज्ञान को परज्ञेय के साथ एकमेक माना है, वह अज्ञानी 

है।स्व-पर की एकताबुद्धिरूप एकांत द्वारा अज्ञानी जब नाश को प्राप्त होता है ( अर्थात्‌ अपने 

भिन्न ज्ञान को भूल जाता है), तब अनेकांत उसे ज्ञेयों से भिन्नता बतलाकर ज्ञान का अनुभव 

कराता है । ऐसा अनुभव करना, वह अनेकांत का फल है। 

  

  

    

  

  

  

  

  

  

  

  

        परज्ञेयों को जानते हुए अज्ञानी ऐसा मानता है कि उनके कारण ही ज्ञान होता है; परंतु 

ज्ञेय से भिन्नरूप ज्ञान के स्वाधीन अस्तित्व को जाने बिना धर्म नहीं होता। 

सोनगढ़ ( सौराष्ट्र )--पूज्य श्री कानजीस्वामी सुख-शांति में विराजमान हैं । प्रातः श्री 

नियमसारजी तथा दोपहर को श्री समयसारजी शास्त्रों पर आध्यात्मिक प्रवचन हो रहे हैं। 

सौराष्ट्र में पिछले वर्ष वर्षा की कमी के कारण यद्यपि अकाल की परिस्थिति है; परंतु यहाँ 

सोनगढ़ में पानी का जरा भी कष्ट नहीं है । जैन अतिथि सेवा-समिति की भोजनशाला में योग्य 

चार्ज लेकर शुद्ध सात्विक भोजन दिया जाता है; ठहरने आदि की अच्छी सुविधा है। किंतु 

देश-काल की परिस्थिति को देखते हुए इस वर्ष सोनगढ़ में ग्रीष्मकालीन शिक्षण-शिविर बन्द 

रखने का निर्णय किया गया है। श्री परमागम मंदिर का कार्य सुचारु रूप से चल रहा है। 

संगमरमर के पत्थरों पर शास्त्रों की खुदाई का कार्य द्रुतगति से हो रहा है । 

आत्मधर्म के ग्राहको से... 

आपका प्रिय आध्यात्मिक मासिक पत्र ' आत्मधर्म 'नियमितरूप से प्रकाशित होता है। 

तीन महीने बाद वैशाख महीने से आत्मधर्म का नया वर्ष प्रारंभ होगा। आत्मधर्म का वार्षिक 

चंदा 4.00) चार रुपया है तथा 101) एक सौ एक रुपये में आजीवन सदस्य बनाये जाते हैं। 

कई सज्जन भूल से तीन रुपये ही भेजते हैं जिससे व्यवस्था में असुविधा होती है और अंक उन्हें 
मिलने में विलंब होता है । अतः 4) चार रुपये का ही मनीआर्डर करें | कृपया अपना नाम और 

पूरा पता साफ अक्षरों में लिखें। 

पता--श्री दिगम्बर जैन स्वाध्यायमंदिर ट्रस्ट, सोनगढ़ (सौराष्ट्र) 

आचार्यकल्प स्व. पंडित टोडरमल स्मृति-समारोह संपन्न 

जयपुर में आध्यात्मिक प्रवक्ता श्री पंडित बाबुभाई फतेपुरवालों की अध्यक्षता में श्री 

पंडित टोडरमल स्मृति-समारोह बड़े हर्षोल्लासपूर्वक मनाया गया। स्थानीय समाज के तथा 

बाहर के अनेक प्रसिद्ध विद्वानों ने इसमें भाग लिया। श्री पंडित नेमीचंदजी पाटनी, मंत्री ने श्री 

टोडरमल स्मारक भवन के उद्देश्यों एवं प्रगति पर प्रकाश डाला | श्री पंडित हुकमचंदजी शास्त्री 

  पीएच.डी. ने पंडित टोडरमलजी के जीवन पर प्रकाश डालते हुए उनकी आध्यात्मिक महिमा 

बतलाई । सेठ श्री पूरणचंदजी गोदीका एवं जयपुर के जैन समाज ने समारोह की सफलता हेतु 

बड़े उत्साह एवं लगनपूर्वक कार्य किया।   

  [ श्री पंडित हुकमचंदजी का अभिनंदन, जैन साहित्य व पत्र-प्रदर्शनी, साहित्यगोष्ठी 

आदि के समाचार अन्यत्र छप चुके हैं; हम सामाजिक कथन न छाप सके अत: क्षमायाचना 

करतेहैं। --संपादक] 

  

  इंदौर ( म.प्र. )--यहाँ पूज्य श्री कानजीस्वामी के प्रवचन टेपरिकार्डों द्वारा प्रतिदिन दो 

बार सुनाये जाते हैं तथा स्पष्टीकरण पूर्वक समझाया जाता है | एकबार मोक्षमार्गप्रकाशक पर 

प्रवचन तथा प्रश्नोत्तर आदि चलते हैं ।उदासीन आश्रम, तुकोगंज इंदौर के त्यागीगण एवं त्यागी 

महिलाएं प्रत्येक कार्यक्रम में उपस्थित रहते हैं । कार्यक्रम इंद्रभवन में ही चलते हैं | यहाँ से 

तारीख 18-2 को झाबुआ जा रहा हूँ। -- ब्रह्मचारी रमेशचंद्र जैन 

खंडवा ( म.प्र. )-- श्री पंडित ब्रह्मचारी रमेशचंद्रजी समाज के आमंत्रण पर पधारे। 

छह दिन तक प्रतिदिन दो घंटे प्रवचन, तत्त्वचर्चा, टेपरिकार्डों द्वारा पूज्य स्वामीजी के प्रवचन 

आदि कार्यक्रम चलते रहे | समस्त जैनसमाज ने मुख्यतः: नवयुवकों ने भलीभाँति लाभ लिया। 

यहाँ जैन समाज के ढाई सौ घर हैं | दो जैन स्कूल एवं धार्मिक पाठशाला है | यहाँ आत्मधर्म के 
88वार्षिक सदस्य और 7 आजीवन सदस्य हैं । -- प्रकाशचंद जैन 

राघौगढ़ ( म.प्र. )--श्री पंडित धन्नालालजी लश्करवालों के पधारने से 4 दिन तक 

आध्यात्मिक प्रवचनादि का सुंदर कार्यक्रम चला | समाज ने अच्छा लाभ लिया | 

--सुशीलकुमार जैन 

वीर ( निमाड )--हमारे निमंत्रण पर श्री ब्रह्मचारी रमेशचंद्रजी पधारे | आठ दिन तक 

प्रतिदिन 4 घंटे का सुंदर कार्यक्रम दिया। प्रवचन, तत्त्वचर्चा, पूज्य स्वामीजी के टेपरिकार्ड 

आदि का समाज ने अच्छा लाभ लिया | मुमुक्षु मंडल है और प्रतिदिन शास्त्रसभा होती है । 

--सुमतिचंद्र जैन 

  परली-बैजनाथ ( महाराष्ट्र )--यहाँ ब्रह्मचारी पंडित दीपचंदजी गोरे समाज के 

आमंत्रण पर पधारे। आपने 10 दिन तक जैन शिक्षण-शिविर चलाया जिसमें करीब 150 

व्यक्ति प्रतिदिन अध्ययन करते थे। ब्रह्मचारीजी टेपरिकार्डों द्वारा पूज्य श्री कानजीस्वामी के 

प्रवचन सुनाते थे और स्पष्टता से समझाते थे। तीर्थयात्रा की फिल्म भी दिखायी थी | समाज ने 

अच्छी तरह लाभ लिया। यहाँ जैनों के 40 घर हैं। प्रतिदिन शास्त्रसभा होती है। 

--अरविंद जैन 

श्री ब्रह्मचारी दीपचंदजी लिखते हैं--मैं परली-बैजनाथ से करमाला, लातूर, बार्शी, 

भूम, कुन्थलगिरि गया था; कुंथलगिरि में पुनः हाईस्कूल प्रारंभ हुआ है । करमाला में समाज ने 

बड़े उत्साहपूर्वक कार्यक्रमों में भाग लिया । पुसद (यवतमाल) की जैन समाज में अच्छे उच्च 

शिक्षा प्राप्त लोग हैं, उन्होंने भी बड़ी रुचिपूर्वक लाभ लिया । 

आवश्यक-सूचना 

जो संस्थायें श्री वीतराग विज्ञान विद्यापीठ परीक्षाबोर्ड द्वारा आयोजित ग्रीष्मकालीन 

परीक्षाओं में छात्रों को सम्मिलित करना चाहती हैं, वे परीक्षाबोर्ड कार्यालय जयपुर से प्रवेश- 

फार्म मंगाकर 30वीं अप्रैल 73 तक भरकर भेज दें । ग्रीष्मकालीन परीक्षाओं में केवल बालबोध 

पाठमाला भाग 1-2-3 तथा वीतराग विज्ञान पाठमाला भाग 1-2-3 की ही परीक्षा होगी, अन्य 

विषयों की नहीं । -- मंत्री-परीक्षाबोर्ड, जयपुर 

प्रशिक्षण शिविर निश्चित 

आपको यह जानकर प्रसन्नता होगी श्री वीतराग विज्ञान विद्यापीठ परीक्षाबोर्ड जयपुर 

द्वारा आयोजित ग्रीष्मकालीन प्रशिक्षण शिविर का आयोजन इस वर्ष विदिशा जैन समाज के 

आग्रह पर विदिशा नगर ( म.प्र.) में होना निश्चित हो चुका है । निश्चित तिथि की सूचना शीघ्र 

दी जायेगी। फिर भी 25 मई से 25 जून के बीच 20 दिन शिविर के लिए निश्चित होने की 

संभावना है। --मंत्री-परी क्षाबोर्ड, जयपुर 

जैन ट्स्ट पुरस्कार योजना 

जैन ट्रस्ट, कलकत्ता की ओर से आयोजित ' भगवान महावीर और उनके सिद्धांत ' पर 

  पुरस्कार प्रतियोगिता के अंतर्गत भेजने की अंतिम तिथि 31 दिसंबर 1972 थी किंतु अनेक 

हितैषियों के आग्रह से यह तिथि 31 मार्च, 1973 तक बढ़ाई जाती है | कृपया प्रतियोगी अपनी 

पुस्तक या पाण्डुलिपि की 4 प्रतियाँ अवश्य पंडित बंशीधर शास्त्री, 24-4842 दरियागंज, 

दिल्‍ली-6के नाम व पते पर 31 मार्च 1973 के पूर्व भेज देवें । 

निवेदक, 

जुगमंदिरदास जैन, ट्रस्टी-जैन ट्रस्ट, 

157, नेताजी सुभाष रोड, कलकत्ता 

  

अध्यात्म-पद 

आतम जानो रे भाई | ।टिक॥ 

जैसी उजल आरसी रे, तैसी आतम जोत। 

काया-करमनसों जुदी रे, सबको करे उदोत ॥आतम० ॥1॥   

शयन दशा जागृत दशा रे, दोनों विकलपरूप | 

निरविकलप शुद्धातमा रे, चिदानंद चिद्रूप॥आतम० ॥2॥ 

तन वचसेती भिन्न कर रे, मनसों निज लौ लाय। 

आप आप जब अनुभव रे, तहां न मन वच काय ॥आतम० ॥3॥ 

  छहों दरब नव तत्त्वतैं रे, न्‍्यारों आतमराम। 

'द्यानत' जे अनुभव करें रे, ते पावैँं शिवधाम ॥आतम० ॥4 ॥   

श्री सिद्धक्षेत्र सोनागिरजी पर 

आध्यात्मिक शिक्षण-शिविर का भव्य आयोजन 
( दिनांक 18 मार्च से 23 मार्च 1973 तक ) 

जगत विख्यात परम पुनीत श्री सिद्धक्षेत्र सोनागिरजी अनादि काल से दिगम्बर जैन 

TAO का साधना केंद्र रहा है । णंगाणंग आदि 5 करोड़ मुनिराज इसी स्थान से आत्मसाधना 

द्वारा मोक्ष पधारे हैं। पर्वतराज स्वर्णगिरि पर शिखरबद्ध, नयनाभिराम, विविध कालीन 

शिल्पकला के प्रतीक 80 जिनमंदिर, मानस्तंभ, समवसरण आदि की भव्य रचना है। इसके 

अतिरिक्त पर्वतराज के नीचे 17 दर्शनीय विशाल जिनमंदिर व अनेक धर्मशालायें स्थित हैं । 

विभिन्न नगरों से वर्षभर साधर्मी बंधु यहाँ वंदना आदि के लिये आते रहते हैं । यहाँ होलिका पर्व 
से पंचमी तक प्रतिवर्ष वार्षिक मेला लगाया जाता है। 

गत वर्ष की भाँति इस वर्ष भी वार्षिक मेले के शुभ अवसर पर दिनांक 18 मार्च से 23 

मार्च तक पाँच दिवसीय विशाल शिक्षण-शिविर का आयोजन किया जा रहा है । इस आयोजन 

में आध्यात्मिक उपदेष्टा पंडित श्री बाबृभाईंजी फतेपुर, पंडित श्री कनूभाईजी दाहोद, 
पंडित श्री धन्नालालजी ग्वालियर, पंडित श्री ज्ञानचंदजी विदिशा, पंडित श्री 

राजमलजी भोपाल, पंडित श्री जवाहरलाजी विदिशा आदि अनेक विद्वान पधार रहे हैं । 

अतः सभी साधर्मी महानुभावों से निवेदन है कि इस अवसर पर सपरिवार पधारकर धार्मिक 

शिक्षण, सिद्धक्षेत्र वंदना, परिक्रमा, भक्ति द्वारा आत्म-संबोधन करते हुए धर्मलाभ लेवें। 

आध्यात्मिक साहित्य का विक्रय-विभाग भी रहेगा । 

दैनिक-मांगलिक कार्यक्रम 

प्रात: 5 बजे से 6 बजे तक 'जैन सिद्धांत प्रश्नोत्तर माला ' भाग-1 पर शिक्षण प्रवचन | 

(स्थान--तलहटी मंदिर नं, 1व 2 पर स्थित शिक्षण शिविर पांडाल में ।) 

  

  

  

  

  

  प्रातः 7 बजे से 8 बजेतक दर्शन, पूजन, वंदना आदि (मंदिर नं. 57 तक) 
  

प्रात: 8 बजे से 9 बजे तक मानस्तम्भ के नीचे 'मोक्षमार्गप्रकाशक' 9वाँ अधिकार पर 

प्रवचन। 
: पौष : 

६34: ८ 277-2 =7>7 ERS 2499 
 



  मध्याह्व 12 बजे से 1 बजे तक पांडाल में 'छहढाला की तीसरी ढाल पर शिक्षण प्रवचन । 

मध्याह् 1 बजे से 5 बजे तक विभिन्न रथयात्राओं में भक्ति- भजन व क्षेत्र की परिक्रम आदि। 

सायंकाल 7 बजे से 8 बजे तक पर्वत पर स्थित मंदिर नं. 57 पर सामूहिक भक्ति ।   

  रात्रि8 बजे से 10 बजेतक  पांडाल में 'श्री रलकरण्डश्रावकाचार' 5वें अधिकार पर 

  

Wa | 

संयोजक : निवेदक : 

श्री दिगम्बर जैन मुमुक्षु मंडल श्री दिगम्बर जैन तेरापंथी पंचायती पुरानी सहेली 

'चितेरा ओली, माधवगंज, ग्वालियर-1 श्री सिद्धक्षेत्र सोनागिर (म.प्र. ) 

& & & 

  पुरुषार्थसिद्धियुपाय-- ( श्री अमृतचंद्र आचार्य कृत और आचार्यकल्प श्री पंडित 

टोडरमलजी कृत भाषाटीका ) आधुनिक हिन्दी में सर्वांग सुंदर प्रकाशन प्रथम बार होने से और 

प्रथम से ही ग्राहक बन जाने से प्रकाशित हुआ है । यह ग्रंथ आचार संहितामय है, जिसका अपर 

नाम जिनागम रहस्य कोष है; सर्वज्ञ वीतराग अहिंसा किसे कहते हैं आदि जिनागम का संक्षिप्त 

सार तत्त्व आचार्यदेव ने इस ग्रंथ में भर दिया है। मूल्य में भी सस्ता होने से तथा सभी धर्म 

जिज्ञासुओं के मान्य होने से यह सर्वसम्मत अपूर्व साहित्य है जो देखते ही बनता है। पृष्ठ 

संख्या-208, मूल्य 2-50, पोस्टेज आदि अलग | 

पता-- (1) श्री दिगम्बर जैन स्वाध्यायमंदिर ट्रस्ट, सोनगढ़ (सौराष्ट्र 

  

  

    

    

  (2) श्री टोडरमल स्मारक भवन, ए-4, बापूनगर, जयपुर-4 ( राजस्थान ) 

अज्ञान में जीव कर्म का कर्ता और ज्ञान में अकर्ता है 

(सवैया इकतीसा) 

जीव अरु पुद्गल करम रहैं एक खेत, 

जदपि तथापि सत्ता न्यारी न्यारी कही है। 

लक्षन स्वरूप गुन परजै प्रकृति भेद, 

दुह्ू में अनादिही की दुविधा हे रही है। 

एते पर भिन्नता न भासे जीव करम की, 

जौलों मिथ्याभाव तौलौं ओंधि बाउ वही है। 

ग्यान कै उदोत होत ऐसी सूधी द्विष्टि भई, 

जीव कर्म पिंडकौ अकरतार सही है॥13॥ 

अर्थ:--यद्यपि जीव और पौद्गलिक कर्म एकक्षेत्रावगाह स्थित हैं तो 

भी दोनों की जुदी-जुदी सत्ता है । उनके लक्षण, स्वरूप, गुण, पर्याय, स्वभाव में 

अनादि का ही भेद है । इतने पर भी जब तक मिथ्याभाव का उल्टा विचार चलता 

है तब जीव-पुद्गल की भिन्नता नहीं भासती, इससे अज्ञानी जीव अपने को कर्म 

का कर्ता मानता है, पर ज्ञान का उदय होते ही ऐसा सत्य श्रद्धान हुआ कि सचमुच 

जीव कर्म का कर्ता नहीं है । 

  

  

  

  

 



  

    

ATAMDHARMA Regd. No. G. 108 

अपूर्व शांति का उपाय दशनेवाले-- 

--सुरुचिपूर्ण प्रकाशन-- 

1 समयसार 7.50 24. मंगल तीर्थयात्रा (सचित्रगुज०). 6.00 
2 प्रवचनसार 4.00 25 हितपदसंग्रह ( भाग-2) 0.75 

3 समयसारकलश-टीका 2.75 26 सत्तास्वरूप (श्री गोम्मटसार की 

4. पंचास्तिकाय-संग्रह 3.50 प्रस्तावना एवं समाधिमरण स्वरूप 

5 नियमसार 4.00 सहित) 1.10 

6 समयसार प्रवचन ( भाग-1) 4.50 27 अष्ट-प्रवचन ( भाग-1) 1.50 

7 समयसार प्रवचन ( भाग-2) 4.50 28 अष्ट-प्रवचन ( भाग-2) 1.50 

8 समयसार प्रवचन ( भाग-4) 4.00 29 अध्यात्मवाणी 1.00 

9 मुक्ति का मार्ग 0.50 30 अमृतवाणी 1.10 
10. चिद्विलास 1.50 31 जेनसिद्धांत प्रश्नोत्तमाला भाग-1 0.75 
11 जैन बालपोथी ( भाग-1) 0.25 32 जैनसिद्धांत प्रश्नोत्तमाला भाग-2 1.10 

12 जैन बालपोथी ( भाग-2) 0.40 33 जैनसिद्धांत प्रश्नोत्तमाला भाग-3_ 0.50 

13 समयसार पद्यानुवाद 0.25 34 बालबोध पाठमाला, भाग-1 0.45 

14 नियमसार (हरिगीत) 0.25 35 बालबोध पाठमाला, भाग-2 1.10 

15. द्वव्यसंग्रह 1.20 3३6 बालबोध पाठमाला, भाग-3 0.55 

16 छहढाला (सचित्र ) 1.00 37 वीतरागविज्ञान पाठमाला, भाग-1. 0.55 

17 अध्यात्म-संदेश 1.50 38 वीतरागविज्ञान पाठमाला, भाग-2... 0.75 

18 श्रावक धर्म प्रकाश 2.00 39 वीतरागविज्ञान पाठमाला, भाग-3.. 0.75 

19 लघुजैनसिद्धान्त प्रवेशिका 0.25 छह पुस्तकों का कुल मूल्य 3.30 

o ee हक oe 40 वीतरागविज्ञान प्रशिक्षण निर्देशिका 2.25 

ही , 41 खानिया तत्त्वचर्चा ( भाग-1) 8.00 
22 मोक्षमार्गप्रकाशक (7वाँ अध्याय) 0.50 n है 

ज्ञानस्व 42 (भाग-2) 8.00 
23 भाव और ज्ञेयस्वभाव 3.00 

प्राप्तिस्थान : 

श्री दिगम्बर जैन स्वाध्याय मंदिर ट्रस्ट, 

सोनगढ़ (ARB) 

  

प्रकाशक : श्री दिगम्बर जैन स्वाध्याय मन्दिर ट्रस्ट, सोनगढ़ (सौराष्ट्र ) 

मुद्रक : मगनलाल जैन, अजित मुद्रणालय, सोनगढ़ (सौराष्ट्र)

